
Pou Piblikasyon Imedyat: 10 septanm 2013 

GOUVÈNÈ CUOMO LANSE INISYATIV NEW YORK GREEN BANK LAN POU TRANSFÒME EKONOMI ENÈJI 

PWÒP ETA A 

 

 

Depo Petisyon Lanse Pwosesis Kapitalizasyon pou Green Bank pou Ede Sikilasyon Fon Sektè Prive 

Toupatou pou Mete sou Pye yon Sistèm Enèji Pwòp kap sipòte Pwòp Tèt li. 

 

Gouvènè Andrew M. Cuomo te lanse jodi a premye etap inisyativ New York Green Bank $1milya dola 

atravè yon petisyon ki mande pou yo itilize apeprè $165 milyon nan fon ki pa angaje pou premye 

kapitalizasyon Green Bank lan. Se New York State Energy Research and Development Authority 

(NYSERDA) ki te prezante petisyon an bay Public Service Commission (PSC) an. Premye finansman sa, 

yon fwa li jwenn apwobasyon PSC a, pral pèmèt Green Bank jwenn finansman sektè prive a pou pwojè 

enèji pwòp kap kreye dyòb epi ede fè kominote New York yo vin pi otonòm.  

 

Ak aksyon jodi a, Green Bank prevwa pou l ouvri pou aktivite komèsyal epi ofri premye pwodi finansye li 

yo nan kòmansman lane 2014 la Gouvènè Cuomo te prezante inisyativ Green Bank la nan Diskou sou Eta 

Eta 2013 la kòm yon motè finansye ki pral mobilize envestisman prive pou konstwi yon sistèm enèji 

pwòp pi rantab ak pi rezistan nan New York. 

 

“Atravè New York Green Bank lan, nou pral jwenn lajan leta pou atire investisman sektè prive a nan 

konstriksyon yon nouvo ekonomi enèji pwòp ki pral ede rann eta nou an pi vèt epi kreye dyòb,” te 

deklare Gouvènè Cuomo. “Eta New York gen repitasyon chanpyon nan inovasyon politik anviwonman ak 

enèji. Antanke yon patenarya piblik-prive, Green Bank pral enplemante yon apwòch tou nèf ki itilize nan 

yon mannyè stratejik ak efikas resous eta a ki limite pou atire envestisman nan domèn enpòtan ekonomi 

an. Ak inisyativ sa, nou pral ankouraje devlopman dyòb ak biznis, amelyore rezistans ak kalite lè a, api 

bese kou pou konsomatè kap bay yo pi bon chwa ki vo lajan yo a.” 

 

Green Bank itilize yon apwòch odasye ki oryante sou nouvo mache pou elimine obstak komèsyal  kap 

anpeche kapital prive sikile toupatou nan ekonomi enèji pwòp la. NYSERDA prevwa PSC pral konsidere 

plis kapitalizasyon Green Bank nan yon lòt demach annapre. Petisyon an ansanm ak demach annapre 

PSC a pral gen ladann peryòd pou kòmantè piblik. Lè li finn kapitalize nèt, Green Bank sipoze genyen yon 

bilan $1 milya dola.  

Green Bank pral asosye ak moun kap bay prè lajan nan sektè prive a nan ofri pwodi finansye tankou 

fasilite pou kredi, rezèv pou pèt sou prè ak loan bundling pou sipòte jwenn epi konstwi mache segondè. 

Pwodi sa yo pral sipòte pwojè enèji pwòp ki bon sou plan ekonomik ki pa kapab pou jounen jodi a jwenn 

finansman akòz obstak komèsyal, tankou politik federal ki pa sèten, enfòmasyon sou pèfòmans ki pa sifi, 

ak mank mache pou enèji pwòp ki negosye piblikman.. Obstak sa yo limite sikilasyon kapital sektè prive a 

nan pwojè enèji renouvlab ki prezante avantaj ak pwojè efikasite enèjetik, sa ki kreye yon seri twou vid 

nan mache finans enèji pwòp la. Grasa alejman obstak sa yo, Green Bank pral pèmèt kantite kapital 

prive a konble twou vid mache sa yo. 

 

Kapitalization Green Bank lan pa pral koute anyen anplis pou kontribiyab New York. Ak petisyon 

NYSERDA depoze jodi a, Eta a ap chèche kapitalize bank lan ak  reoryante yon pòsyon nan fon enèji ki 

egziste deja eki pa pote enpak nesesè pou devlope yon ekonomi enèji pi bon mache ak pi pwòp. Yon fwa 

li kapitalize, Green Bank pral kapab prezève, resikle epi petèt ogmante baz kapital li, sa ki pral pèmèt li 

vin yon mekanism sipò pwòp otonòm pou enèji pwòp.  

 

“Lè li enkòpore yon modèl finansman nan ansanm zouti sipò enèji pwòp Eta a, Eta a pral jwenn plis 

enfliyans sektè prive a nan finansman piblik ra olyede aktyèl modèl ankourajman an sèlman,” te deklare  

Richard Kauffman, Prezidan Enèji ak Finans pou Eta New York. “Green Bank lan se pwochen etap nan 

strateji nou pou delanche mache ki pou bay kwasans ekonomik epi ede transfòme sistèm enèji New York 

nan youn ki pi pwòp, pi efiskas eki ofri plis pou kliyan.” 

 

Premye modèl yo sijere apre yon peryòd senkan, Green Bank ka omwen double montan kapital prive ki 

disponib pou devlope mache enèji pwòp; epi sou yon peryòd 20 lane, li gen chans pou l delivre prèske 

dis fwa plis kapital prive nan sistèm aktyèl la. Dènye objektif Green Bank lan, ki se pèmèt yon mache 

finansman sektè prive otonòm, solid ki pa bezwen sipò gouvenman ankò, pral founi plis pou lajan 

kontribiyab yo.  

 

Jackson Morris, Direktè Anagajman Stratejik nan Pace Energy and Climate Center, te di konsa, 

“Tranzisyon nan yon ekonomi enèji pwòp 21yèm syèk mande yon apwòch 21yèm syèk—youn ki gen 

ladann aksyon odasye, tou nèf tankou lansman New York Green Bank Gouvènè Cuomo fè jodi a. N ap di 

bravo pou Administrasyon an poutèt li rezoud pwoblèm kap pèsiste pou envestisman enèji pwòp ak 

nouvo zouti sa, paske li pral jwe yon wòl enpòtan nan garanti New York rete yon lidè nasyonal nan 

deplwaman rapid efikasite enèjetik, enèji renouvlab, ak jenerasyon pwòp distribiye.”  

 

Michael Eckhart, Responsab entènasyonal Finans Enviwonmantal nan Citigroup, te di konsa, “Sektè prive 

a byen akeyi inisyativ Green Bank Gouvènè a. Travay ranfòsman enèji pwòp ak efikasite enèjetik nan 

New York ak atravè nasyon an pral mande pou jwenn gwo kantite kapital. Gouvènè Cuomo ak Richard 

Kauffman kalifye sèlman pou fasilite patenarya ant sektè prive ak piblik, ki enpòtan anpil pou reyisit 

inisyativ la. Nou espere travay ak Green Bank pou pote enèji pwòp ak dyòb vèt pou moun New York.” 

 

Douglass Sims, Prensipal Analis Politik nan Natural Resource Defense Council's Center for Market 

Innovation, te di konsa, “NRDC kontan wè New York Green Bank ap pran fòm. Nou espere bank lan, ki la 

pou l jwenn kapital piblik ak prive, pral kreye tou sinèji ak pwogram enèji pwòp ki pi efikas Eta genyen 

an. Pwomès apwòch konplè ak nouvo sa pou devlope plis enèji pwòp pou chak dola New York ki envesti 

epi kreye yon evenman nasyonal ak entènasyonal pou premye fwa pou envestiman klima entelijan.” 

 

Peter Olmsted, Defansè Politik East Coast pou Vote Solar Initiative, te di konsa “Li enteresan anpil pou 

wè Green Bank Gouvènè a ajoute nan ansanm zouti New York yo pou l konstwi yon ekonomi enèji pwòp 

pi solid. Nou wè gwo demann kay Nouyòkè pou gen plis enèji solè, epi sektè enèji solè eta a pare pou l 

delivre. Jwenn finansman se youn nan kèk faktè limit ki kanpe ant Nouyòkè ak enèji pwòp yo vle a. New 

York Green Bank abòde pwoblèm sa gras esplwatasyon plis kapital prive pou envestisman enèji pwòp.” 

 

Fred Zalcman, Direktè Zafè Gouvenman pou SunEdison, youn nan prensipal devlopè enèji solè, te di 

konsa, “Finansman sektè piblik-prive tou nè nèf se pwochen fwontyè nan debloke avantaj ekonomik ak 

anviwonmantal distribisyon enèji pwòp sou plas. Nou aplodi Gouvènè Cuomo pou vizyon sa li te genyen 

pou l kreye New York Green Bank epi nou espere travay ak NYSERDA ak PSC a pou maksimie nivo ak 

efikasite nouvo zouti finansman enpòtan sa.” 

 

Pou jwenn plis enfòmasyon sou inisyativ Green Bank lan, tanpri vizite: 

http://documents.dps.ny.gov/public/Common/ViewDoc.aspx?DocRefId={C3FE36DC-5044-4021-8818-

6538AAB549B8}  

